
Ferran Pestafia

EDITORIAL

A vaga edlica segue a centrar a actualidade ambiental polo que
neste nimero 86 da Revista Cerna ofrecemos o segundo especial
sobre a esta cuestion. Nesta ocasion, dous colectivos afectados
ben distantes xeograficamente entre si, da Bafia e da Ribeira
Sacra, toman a voz para desgranar a situacion que estan a
afrontar asi como os riscos que supén a implantacion eélica para
o seu territorio. Doutra banda, xuristas ofrecen a sUa vision e dan
algunhas das claves para facer fronte & edlica desde o &mbito
legal. Por ultimo, preséntanse moi brevemente algunhas das
exposicions dos especialistas que participaron no ciclo de mesas
redondas sobre os impactos da edlica na Galiza, organizado por
ADEGA na primavera de 2021, e no que se deron cita Ernesto
Diaz da Plataforma para la Defensa de la Cordillera Cantabrica ou
a paleontdloga Aurora Grandal, entre outras.

Non deixamos de abordar outros vectores da realidade ambiental
galega, tales como o0 monte e o forestal, con dous interesantes
artigos, o primeiro do economista Marcelino Fernandez Mallo e
un segundo de Antén Fernandez Pifieiro. Mallo desmonta cunha
ampla exposicidon de datos e proposito construtivo as falacias
arredor do eucalipto e a sta suposta rendibilidade econdmica.
Unha ollada integral que ofrece alternativas a través da
comparativa con outro tipo de plantaciéns e cultivos posibles. No
segundo artigo, Fernandez profundiza na problematica ambiental
derivada dos eucaliptos en Galiza a través da literatura cientifica
existente.

Na procura de formas sustentabeis de aproveitamento dos
recursos, o grupo de investigacion gCons da Corufia achéganos &
posibilidade do uso de cunhas de mexillén na construcion. Tamén
poderemos cofiecer o proxecto para a conservacion da Zostera
na Enseada de San Simén, ler a entrevista ao presidente de
ADEGA, Roi Cuba, ter unha aproximacién ao concepto e formas
de ecocidio da man de Adela Figueroa e saber dos resultados do
Proxecto MardeAlosas, entre outros contidos.

O ferreirifio azul é unha das aves con ampla presenza no Courel.

PRINCIPAIS RESULTADOS DO PROXECTO

©Laboratorio de Hidrobioloxia

1MARDEALOSAS

David José Nachon', Rufino Vieira-Lanero', Sandra Barca Bravo', Alejandro Pico’, Maria del Carmen Cobo? e Fernando Cobo’

0 sabalo e a saboga (zamborcas) son dilas especies migratorias anadromas, con reproducion fluvial e fase de crecemento mariiio,
onde pasan a meirande parte da sia vida. A pesares da importancia desta fase, ainda se descoiiecen moitos aspectos, tanto a nivel de
impactos, como de distribucién, bioloxia e ecoloxia. Para paliar ese déficit xorde o proxecto 1IMARDEALOSAS. Durante o seu desenvol-
vemento, analizaronse as estatisticas das capturas accidentais destas especies nas lonxas galegas, e estudaronse tamén novos datos
e exemplares adquiridos nas mesmas. Entre os resultados, moitos deles excepcionais, esta a proposicion de inclusion de novas zonas

na Rede Natura 2000.

IMardealosas

O PROXECTO 1MARDEALOSAS: ANTECEDENTES SOBRE AS
ZAMBORCAS NO MEDIO MARINO

No niimero 84 de CERNA, relativo ao volume de Inverno 2020, fala-
base xa do proxecto TMARDEALOSAS, que vifia xusto de comezar a
sta andadura, o dia 5 de decembro de 2020. Nese artigo pofiiase ao
lector en antecedentes sobre as especies obxecto de estudo, asi como
da motivacion do proxecto e algunhas das especificidades técnicas do
mesmo. Logo xa dun ano, achegandonos ao final do proxecto (no mes
de novembro de 2021), podemos compartir os principais resultados ob-
tidos logo do seu desenvolvemento.

O sébalo, Alosa alosa (Linnaeus, 1758), e a saboga, Alosa fallax (La-
cépéde, 1803), son duas especies migratorias, anadromas, isto &, que
se alimentan e crecen no medio marifio e reprodlicense no medio conti-
nental. Son especies conxenéricas, é dicir, estreitamente emparentadas,
que chegan incluso a hibridar entre elas (Taillebois et al., 2020); feito que
dificulta enormemente a sta diferenciacion. Son especies ameazadas
que se atopan en franco declive debido a multiples factores, tales como
0 quecemento global, a contaminacién, a sobrepesca, as trabas a libre
circulacion ou a introducion de especies exoticas, entre outros (Nachén
et al., 2019 a, b). Motivos todos polo que atépanse protexidas a distin-
tos niveis, dende o nivel europeo ata o rexional, pasando polo estatal
(Nachén et al., 2019 a, b). Destaca a sua inclusién no apéndice Ill da
Convencién de Berna e nos anexos |l e V da Directiva Habitats da Union
Europea (UE), o que obriga aos Estados Membros a establecer medidas

encamifiadas & proteccion e conservacion tanto destas especies como
do seu habitat. Mais ala desta obriga, a conservacion destas especies
€ importante porque achegan innumerabeis servizos ecosistémicos; por
un lado, estan os servizos fundamentais para manter o funcionamen-
to e resiliencia dos ecosistemas (como por exemplo o intercambio de
nutrientes entre os medios marifios e continental, pasando polo estua-
rio), e por outro, estan os servizos orientados & demanda e baseados
nos valores humanos (como por exemplo o subministro de proteinas as
comunidades humanas a partir da pesca comercial ou deportiva). Por
tanto, estas especies poden ser consideradas como especies paraugas,
cuxa conservacion é urxente e da cal pddense beneficiar tamén outras
moitas especies.

Ambas especies captiranse de maneira incidental no medio marifio,
sendo desembarcadas nas lonxas galegas dende fai décadas. Porén, a
pesar de que grazas a Politica Pesqueira Comun (PPC) da UE ten me-
llorado tanto a declaracion das capturas como o desembarque, os datos
sobre a stia captura e distribucion seguen sendo escasos e fragmenta-
rios. Ademais, a fase marifia destas especies ¢, ainda a dia de hoxe, s6
parcialmente cofiecida, o cal resulta contraditorio tendo en conta a im-
portancia desta fase nestas especies, que representa a meirande parte
da stia vida (Nachon et al., 2019 a, b). Isto débese principalmente a difi-
cultade de obter mostras no medio marifio, e a que a maioria dos estudos
aproveitan de forma oportunista as capturas accidentais de exemplares
destas especies, tanto polas grandes campafias oceanograficas como

pola pesca comercial de outras especies. Os datos méais abundantes e
mellor contrastados sobre a sta distribucidn, bioloxia e ecoloxia proce-
den do Golfo de Vizcaya, na sua parte francesa, e datan dos anos 80
(Nachén et al., 2019 a, b). En Espafia, e especialmente en Galicia, a
informacion dispofible € moi escasa. De feito en Galicia reducese a un
estudo levado a cabo polo noso grupo de investigacion que analizou as
estatisticas das capturas accidentais destas especies nas pesqueiras
da frota galega, aportando valiosa informacién sobre a evolucién tem-
poral e espacial das capturas accidentais, ao tempo que describiase
unha posible distribucion das zamborcas no medio marifio e o fenémeno
de inicio da migracion de reproducion no medio marifio (Nachon et al.,
2016). Porén, ese estudo carecia de aspectos relativos a captura destas
especies, tales como o tipo de embarcacidns implicadas, as artes de
pesca empregadas ou as especies obxecto de pesca no medio das ca-
les aparecian as zamborcas; ademais, ao non dispofier de exemplares
para poder confirmar a identidade especifica e poder asi estudar as
caracteristicas biométricas, o estudo carecia tamén de datos concretos
sobre a distribucion, a bioloxia e a ecoloxia destas especies. Tendo en
conta o anterior, no marco do proxecto 1TMARDEALOSAS desenvolvé-
ronse as accions que se detallan a continuacion.

TRABALLO REALIZADO E METODOS DE ESTUDO

Por un lado, levouse a cabo un traballo de gabinete, recompilando e
analizando as estatisticas de primeira venta destas especies recollidas
na Plataforma Tecnoléxica de Pesca de Galicia, Pesca de Galicia, pla-
taforma pertencente & administracion pesqueira galega (Conselleria de
Pesca, Xunta de Galicia).

Por outro lado, realizouse un traballo de campo para obter datos e
exemplares recollidos no medio marifio, de modo que entre xaneiro e
marzo de 2021 visitaronse tres das lonxas onde historicamente se tefien
realizado mais desembarcos de exemplares deste xénero: as lonxas de
A Guarda, Malpica e A Corufia. Durante estas visitas adquirironse un
total de 345 individuos do xénero Alosa e obtivose dos actores implica-
dos (responsables de lonxa, patréns maiores, pescadores, etc.) informa-
cién complementaria & existente nas notas de venta, en relacion coas
capturas accesorias destas especies (especies obxecto de pesca, tipo
de redes empregadas, buques implicados, coordenadas xeograficas e
batimetria das zonas onde foron pescados os exemplares adquiridos.).

Os individuos mercados nas lonxas foron trasladados ao laboratorio,
onde obtivéronse parametros biométricos basicos, como a lonxitude
total (Lt, mm) e o peso total (Pt, g), tamén se recolleu unha mostra de
escamas de cada exemplar, para a determinacion da idade, e os indivi-
duos foron diseccionados para extraer os tecidos e drganos obxecto de
estudo: branquias (para o reconto do numero de branquiespifias, que
constitlie o principal caracter diagnéstico para diferenciar as especies) e
o0 estémago (para o estudo dos contidos estomacais e a determinacién
da sUa ecoloxia trofica, é dicir, de que e como se alimentan).

ANALISE DAS CAPTURAS INCIDENTAIS E DOS DESCARTES
EFECTUADOS POLA FLOTA COSTEIRA DE GALICIA

Aconsulta das estatisticas de venta nas lonxas mostrou que estas espe-
cies foron descargadas en 14 lonxas ao longo do periodo comprendido
entre 1997 e 2020. A maioria destas lonxas sitanse no sector Sur de
Gallicia, na denominada Zona Administrativa de Pesca A (situada no sur
da costa atlantica galega, dende a desembocadura do Mifio ata o faro
de Tourifian; abrangue un total de 9 lonxas).

En canto aos datos de captura, pddese observar que A. alosa foi a
especie mais declarada, con valores de descarga continuados e moi
superiores aos de A. fallax. Respecto ao detalle por especie, apenas
existiron rexistros de A. alosa nas lonxas da zona C (situada entre o nor-
te da costa atlantica e a costa cantabrica galegas, dende Faro de Cabo
Priorifio ata a desembocadura do rio Eo; abrangue un total de 3 lonxas),
mentres que as Zonas A e B (situada esta Ultima no norte da costa at-
lantica galega, dende o faro de Toruifian ata o Faro de Cabo Priorifio;

Fig. 1. Evolucion das capturas de A. alosa desembarcadas nas distintas zonas admi-
nistrativas e en total para o periodo 1997-2020.

Fig. 2. Evolucion das capturas de A. fallax desembarcadas nas distintas zonas admi-
nistrativas e en total para o periodo 1997-2020.

presas observadas nos contidos estomacais analizados.

abrangue un total de 2 lonxas) foron dominantes, séndoo a primeira no
periodo previo a 2015 (10.648 quilos) e a segunda no posterior a 2015
(10.977 quilos, Fig. 1).

No tocante a A. fallax observouse unha practica ausencia de decla-
raciéns ao longo do periodo estudado, pero con elevados pulsos en
determinados anos, onde acadaronse capturas realmente excepcionais
(5.950 quilos en 1998 o 7.320 quilos en 2018, Fig. 2).

A partires da informacion complementaria solicitada aos axentes impli-
cados (responsables de lonxa, patrons maiores, pescadores, efc.), com-
probouse que as zamborcas foron capturadas na stia meirande parte no
medio de pesqueiras de peixes planos (como poden ser o linguado, a
solla ou o rodaballo), pescada e robalizas, sendo as redes de deriva a
arte de pesca maioritaria (Fig. 3).

Asi mesmo, obtivose informacién acerca das dimensiéns dos buques
implicados na captura destas especies, aspecto no que os resultados

Fig. 7. Distribucion das clases de idade por taxon na mostra analizada.

aportaron gran variabilidade: dende os grandes e potentes buques pes-
queiros de A Corufia, as embarcacions de caracter mais tradicional ou
artesanal de A Guarda, pasando por embarcacions de caracteristicas
intermedias en Malpica (Fig. 4).

BIOLOXIA E ECOLOXIA NO MEDIO MARINO COSTEIRO

GALEGO: PROPOSTAS PARA A MELLORA DA SUA

PROTECCION E XESTION

O estudo do principal caracter diagndstico, o numero de branquiespifias
sobre o primeiro arco branquial (Fig. 5), revelou a presenza de ambas
especies en proporcions semellantes, asi como a presenza de posibles
hibridos nunha porcentaxe nada desprezable. Por outra banda, a exis-
tencia de varias distribucions modais para este caracter en cada un dos
taxons (cada especie e os hibridos) suxire que nas areas de pesca es-
tan presentes poboaciéns de distinta orixe.

Profundando na andlise, observouse a existencia dun claro gradiente
interespecifico para a talla, peso e o nimero de branquiespifias, de ma-
neira que os valores destes caracteres en A. fallax son inferiores aos
observados en A. alosa, contando os hibridos con valores intermedios.
Non en tanto, para a talla e 0 peso obsérvase certo solapamento nos
valores extremos, acrecentado polo elevado rango destes caracteres na
especie A. alosa (Fig. 6). Asi pois, reafirmouse o caracter diagndstico
do numero de branquiespifias para determinar a identidade especifica
das zamborcas.

A nivel demografico, se ben existen diferencias significativas, sendo A.
alosa a que presentou unha maior idade media, os resultados mostraron
unha distribucion de idade que é tipica do continxente adulto, en idade
de maduracion sexual, para os tres taxons (Fig. 7).

0O espectro tréfico foi comun para os tres taxons, incluindo peixes, planc-
to, bentos e cefaldpodos; no en tanto, a diferenza do que ocorre en A.
alosa e nos hibridos, os datos indican que A. fallax presenta un com-
portamento ictiéfago (alimentacién a base de peixes) mais acentuado

(Fig. 8).

No tocante & distribucién marifia destas especies, as duas especies e
os hibridos comparten habitat, ocupando simultaneamente tanto zonas
costeiras pouco profundas, como zonas mais afastadas e profundas.
Parte do habitat ocupado atopase en zonas da Rede Natura 2000 (Fig. 9)

Fig. 9. Mapa da distribucion dos exemplares (segundo o grupo taxonémico) captura-
dos polos pescadores profesionais da frota pesqueira das lonxas de A Guarda, Mal-
pica e A Coruiia.

A partir dos resultados obtidos sobre a distribucion, a bioloxia e a eco-
loxia destas especies, proponse a ampliacion de duas areas da Rede
Natura 2000 xa existentes (Fig. 9), para aumentar a proteccién destas
especies nas costas galegas e, ao tempo, dar cumprimento &s obrigas
da Directiva Habitats con respecto &s mesmas. Na figura indicase a
proporcién de capturas de cada especie en cada unha das 14 lonxas
nas que constan descargas destas especies. Mostranse asi mesmo os
rios onde se ten constatada a presenza destas especies (ambas es-
pecies no rio Mifio e A. fallax no rio Ulla), asi como os rios onde a stia
presenza é probable (Eo, Anlléns, Tambre, Umia e Lérez). Incluense as
zonas de proteccion e conservacion (Rede Natura 2000 e Areas Mari-
fias Protexidas) xa existentes no medio marifio costeiro galego, e as
duas zonas propostas para a sua inclusion na Rede Natura 2000 (areas
en cor vermella).

CONCLUSION

O impacto das capturas accesorias é mais que considerable tendo en
conta o depauperado estado xeral das poboacions galegas destas es-
pecies e que os impactos antropoxénicos son acumulativos e sinérxicos.
Este proxecto constitiie a primeira caracterizacion deste fenémeno e,
polo tanto, a primeira pedra de toque para abordar o problema, de modo
que fanse necesarios vindeiros estudos que permitan definilo de xeito
mais preciso, asi como ofrecer alternativas aos pescadores para mini-
mizar, diminuir ou optimizar este fendmeno. O estudo dos exemplares
capturados como “bycatch” ofreceu a oportunidade de levar a cabo o
primeiro estudo sobre distribucion, bioloxia e ecoloxia das especies do
xénero Alosa no medio marifio costeiro espafiol, obtendo numerosos
datos que melloran o cofiecemento cientifico existente e nos permiten
comprender mellor esta fase tan crucial do seu ciclo vital. A semellanza
da bioloxia e ecoloxia de ambas especies, unida a presenza de hibri-
dos, suxire a necesidade de realizar unha xestion conxunta destes ta-
xons. Entre as medidas de xestion e conservacién que se poden aportar
esta a proposta de ampliacion dalgunhas das actuais zonas da Rede
Natura 2000, para dar mellor cobertura e protexer mellor a estas espe-
cies ameazadas.

Este estudo enmarcouse no proxecto TMARDEALOSAS, o cal con-
tou coa colaboracion da Fundacion Biodiversidade, do Ministerio para
a Transicion Ecoléxica e o Reto Demografico, a través do Programa
Pleamar, cofinanciado polo FEMP. Gustarianos facer extensivo o agra-
decemento a todas e cada unha das doce entidades colaboradoras do
proxecto, con especial fincapé a ADEGA, asi como aos profesionais que
aportaron os datos sobre as capturas no medio marifio. As opinions e
a documentacién aportadas nesta publicacion son de exclusiva respon-
sabilidade do autor ou autores dos mesmos, e non reflicten necesaria-

mente os puntos de vista das entidades que apoian economicamente
0 proxecto.

